
CRITERIOS SOBRE A AVALIACIÓN E CUALIFICACIÓN 
 
Procedemento e instrumentos de avaliación 
  
       En cada unha das tres avaliacións parciais, para determinar en que medida se van alcanzando 
os obxectivos e as competencias básicas correspondentes a esa avaliación e, en último caso, para 
decidir se o alumnado supera ou non supera os mínimos esixibles dos criterios de avaliación 
correspondentes a esa avaliación valoraranse os seguintes instrumentos de avaliación: 
 

a) Traballo diario na aula. 
b) Coidado do caderno de traballo, esforzo do alumno ou alumna por ir anotando nel todo o 

que o profesor considere que deber ser recollido e realización e correción das actividades 
propostas.  

c) Traballos individuais e en grupo propostos. 
d) Resultados de dúas probas escritas por avaliación, anunciadas con antelación. 

 
       Para avaliar o desempeño dos apartados a) e b) realizaranse probas obxectivas. 
 
Cualificación e promoción 
 
       Convén aclarar en primeiro lugar que, na materia de Matemáticas, o dominio dunha parte do 
programa non implica que se domine toda a anterior. En consecuencia, a superación dunha 
avaliación non supón a superación das anteriores e, en particular, a nota final pode ser inferior á 
nota da terceira avaliación. 
 
       Este Departamento propón o seguinte procedemento cualificador: 
 

• A valoración dos instrumentos de avaliación a) b) e c) ao longo dunha determinada 
avaliación suporán, cada un deles, o 10% da cualificación desa avaliación; mentres que 
os resultados obtidos nas  probas escritas suporán, conxuntamente, o 70% restante da 
cualificación. 
 

• Aprobarán a materia en xuño aqueles alumnos que acaden unha cualificación 
definitiva non inferior a 5 puntos en cada unha das tres avaliacións parciais. 

 
• Ao longo do curso, o alumnado terá a posibilidade de recuperar aquelas avaliacións 

parciais nas que non acadou os obxectivos establecidos mediante unha proba escrita 
parcial na que será necesario obter unha nota non inferior a 5 puntos.  

• A cualificación definitiva dunha avaliación parcial para o alumnado que deba realizar a 
proba de recuperación establecerase do seguinte xeito: 

§ Se a nota da proba de recuperación é inferior a 5 puntos, a cualificación definitiva 
da avaliación parcial será a media aritmética entre a proba de recuperación e a 
cualificación da avaliación. 

§ Se a nota da proba de recuperación é maior ou igual a 5 puntos, a cualificación 
definitiva da avaliación parcial será: 

o A media aritmética entre a proba de recuperación e a cualificación da 
avaliación no caso de que dita media non sexa inferior a 5 puntos. 

o Un 5 noutro caso. 
 

• No mes de xuño, unha vez feitas as correspondentes recuperacións e establecidas as 
cualificacións definitivas das tres avaliacións parciais, o alumnado que non acade o 
aprobado na materia terá outra posibilidade de acadalo do seguinte xeito: 

§ O alumnado que teña unha única avaliación parcial non superada terá unha nova 
oportunidade de recuperala mediante unha proba escrita parcial na que será 
necesario obter unha nota non inferior a 5 puntos. 

§ O alumnado que teña dúas ou as tres avaliacións parciais non superadas terá a 
oportunidade de superar a materia en xuño mediante unha proba escrita global, 
na que será necesario obter unha nota non inferior a 5 puntos. 

 


